
AdityAShTakam

આદિત્યાષ્ટકમ્

ઉદયાદ્રિમસ્તકમહામણિં  લસત્-
કમલાકરૈકસુહૃદં મહૌજસમ્ ।
ગદપઙ્કશોષણમઘૌઘનાશનં
શરણં ગતોઽસ્મિ રવિમંશુમાલિનમ્॥ ૧॥
તિમિરાપહારનિરતં નિરામયં
નિજરાગરઞ્જિતજગત્ત્રયં વિભુમ્ ।
ગદપઙ્કશોષણમઘૌઘનાશનં
શરણં ગતોઽસ્મિ રવિમંશુમાલિનમ્॥ ૨॥
દિનરાત્રિભેદકરમદ્ભુતં પરં
સુરવૃન્દસંસ્તુતચરિત્રમવ્યયમ્ ।
ગદપઙ્કશોષણમઘૌઘનાશનં
શરણં ગતોઽસ્મિ રવિમંશુમાલિનમ્॥ ૩॥
શ્રુતિસારપારમજરામયં પરં
રમણીયવિગ્રહમુદગ્રરોચિષમ્ ।
ગદપઙ્કશોષણમઘૌઘનાશનં
શરણં ગતોઽસ્મિ રવિમંશુમાલિનમ્॥ ૪॥
શુકપક્ષતુણ્ડસદૃશાશ્વમણ્ડલં
અચલાવરોહપરિગીતસાહસમ્ ।
ગદપઙ્કશોષણમઘૌઘનાશનં
શરણં ગતોઽસ્મિ રવિમંશુમાલિનમ્॥ ૫॥
શ્રુતિતત્ત્વગમ્યમખિલાક્ષિગોચરં
જગદેકદીપમુદયાસ્તરાગિણમ્ ।
ગદપઙ્કશોષણમઘૌઘનાશનં
શરણં ગતોઽસ્મિ રવિમંશુમાલિનમ્॥ ૬॥

આદિત્યાષ્ટકમ્

શ્રિતભક્તવત્સલમશેષકલ્મષ-
ક્ષયહેતુમક્ષયફલપ્રદાયિનમ્ ।
ગદપઙ્કશોષણમઘૌઘનાશનં
શરણં ગતોઽસ્મિ રવિમંશુમાલિનમ્॥ ૭॥
અહમન્વહં સતુરગક્ષતાટવી
શતકોટિહાલકમહામહીધનમ્ ।
ગદપઙ્કશોષણમઘૌઘનાશનં
શરણં ગતોઽસ્મિ રવિમંશુમાલિનમ્॥ ૮॥
ઇતિ સૌરમષ્ટકમહર્મુખે રવિં
પ્રણિપત્ય યઃ પઠતિ ભક્તિતો નરઃ ।
સ વિમુચ્યતે સકલરોગકલ્મષૈઃ
સવિતુસ્સમીપમપિ સમ્યગાપ્નુયાત્ ૯॥
ઇતિ આદિત્યાષ્ટકં સમાપ્તમ્॥

